
				এই পাতাটির মুদ্রণ সংশোধন করা প্রয়োজন। 
> 8
১৯ সেপ্টেম্বর ১৯ • o
৩ আশ্বিন ১৩০৭
বুধবার
ভাই,
অনেক দিন পত্র লিখি নাই— পত্র পাইও নাই। লিখিবারও বিশেষ কিছু ছিল না।
তোমার প্রেরিত রেণু পাইয়া বড়ই প্রীত হইয়াছি। প্রিয়ম্বদ দেবীর কবিতা পাঠ করিবার খুব ইচ্ছা ছিল । বইখানি পাইয়৷ সে ইচ্ছা মিটিবে – মিটিবে বলিবার অর্থ এই যে এখনও পড়িবার অবসর পাই নাই । মিছে কাজে – অপরের বেগারে জীবনট বাজে খরচ হয়ে গেল । এবার ‘ভারতী’ ১লা আশ্বিনেই পাইয়াছি – নিশ্চয়ই তোমার স্নেহ-চেষ্টায়। আমার সাধের ‘চিরকুমার সভা’ ত বেশ চলচে। বেশ মিষ্টি করে সব লিখচ ত । ভাব ও ভাষা দিব্য যেন মাধুৰ্য্যে পুষ্ট ।
“মধুরাধিপতেরখিলং মধুরং” । সকলই যেন প্রভাতআলোকের প্রশান্ত-প্রীতি-বিচ্ছুরিত যা কিছু দেখিয়েছ— যা’ কিছু বলিয়েছ — যাহাকেই সামনে আনিয়েছ— সকলই উদার প্রসন্নতায় মণ্ডিত। বোধ হয় তোমার প্রৌঢ় ও তৎপরবর্তী রচনা সাৰ্ব্বজনীন প্রীতির দ্বারা অনুপ্রাণিত হইবে— তোমার বৰ্দ্ধনশীল মৰ্ম্মগত সৌজন্যে ও উদারতায় বিকশিত হইয়া উঠিবে। “বিনোদিনী’র ভাষা ও চিত্ৰসকলের মধ্যে একটা লেলিহ রুক্ষ

